
 LIBROS UN POEMA POLA NON VIOLENCIA

Proverbio da violencia

A violencia só agroma das letrinas
dos pozos mourísimos do odio,
dos cancros do resentimento
e mala leite.
A violencia
destrúe e asasina. Precisa sempre
xenreira, brutalidade e sangue
pra estender os seus pasos
terríbeis polo mundo, a súa cega
existencia: pranto e morte.
¿Quén saberá a sinrazón da violencia,
nai da destrución e da inxustiza?
¿Por que estraño destino a palabra
V-I-O-L-E-N-C-I-A
tan voraz, feroz e destructiva
se semella a violeta, viola e violín?

Manuel María
 
Do libro “Compendio de orballos e incertezas” 

(1991) 

